
Beha 
QUEBEC-eko berriek 

astindu egin gaituzte 
r Euskal Herriko aber-

tzaleok: orain dela hamalau urte 
jasandako jipoia gaindituz,berriro 

ere Quebec izanen bide da nazio 
askatuen ilaran atea joko duen 
hurrengoa. Europako sail 
txundigarriari, hitz batez, Ipar 
Ameriketako herri aurreratu hau 
erantsi beharko zaio. Hots, 
oraindik ere Quebec-etikako 
astindua bazterretan barrena 

h edalzen zelarik, Galiza-koa iritsi 
zaigu. Hemen ere (artikulu hau 
Vigo-tik igortzen baitizuet) 
abertzaleek sekulako urratsa 

e man baitute joan den astean. 
Zenbait talde abertzale ahul 
suntsitzearekin batera, hemen 
ere BNG delakoak («Bloque 
nacionalista galego» alderdi 
abertzaleak), azkeneko hautes-
kundeetako emaitzak hirukoiztuz 

(mementu honetan 13 deputatu lortu 
dute), galiziar herriak gorantza abiarazi 
deliberatuki; PSOE, artean, behera jaitsi 
delarik. Eta gu, Euskal Herriko 
abertzaleok, zertan gara? Inoiz baino 
beharrezkoago baita gaur egun galdera 
hau egitea. Hegoaldeari dagokionez, 
Espainiarekin bat eginik. Horral Gu 
horretan gaude. Alta, arrazoinik ez dago 
zuhurtziatik ateko ezkontza kaltegarri horri 
eusteko. Ordizian izan nintzen, beste 
hamaika mila euskaltzale bezala.Lanak 
izan nituen hara iristeko; apropos 
antolatutako trein bereziak berak ere, 
gainezka baitzihoazen, bideko geltokietan 
gelditzen ez zirelarik. Joan den igandean, 

bide beretik, eguraldia hotza, hitsa eta 
nardagarria izan arren, hamar milaka 
euskaltzale hurbildu zen Altsasu-ra. 
Bisitarien artean, berriro ere, gazteak eta 
oso gazteak nagusi zirelarik. Euskal 
Herria, bestalde, behin eta berriz gogorazi 
denez, eta etimologiak berak gardenki 
erakusten digunez, euskararen herria 
besterik ez da. Kostata izan bada ere, 
gure herriak ardatza non duen igarri du. 
Hots, nola ulertu dute hori gure politikariek, 
eta nola bideratu? Euskal eskuindarrek 
garbi adierazi digu-te:«Egunkaria» ito 
beharda,ikastolenmogimenduadesegin 
beharda, eta euskal irakaskuntza PSOE-
ren eskuetan jarri behar da: Recalde 
hasteko, Buesa segitzeko. Euskal 
ezkertarrek, simetrikoki; beren irakurketa 
berezia egin dute: militante gazteak 
Cubara bidali behar dira (Nicaraguara 
bidaltzerik ez baitago), «irauttza» nola 
egiten den ikastera (zein iraultza?); eta, 
hain zuzen, hizkuntza arazorik ez duten 
herri «gaztelania-dun» etan gure bidea 
ikastera (??). Badirudi euskaldun 
abertzaleok gehiago ikas genezakeela 
Estonian, Eslobenian edo Quebec-en. 
Baina «iraultzaz» deusik jakin nahi ez 
duten «herri deskastatu» horietan, zer 
ikasiko genuke guk? Eta, hautatu-behar 
horretan, Buesaala Jaruzelski, Ordiziako 
eta Altsasuko bultzada miresgarriak, 
alferrik galduko dira. (Polonia 
«sozialismo» ra «itzuli» omen da...). Herri 
hau desbideratzen duen politikari 
«argituen» multzo bikottzak, ez baitu 
oraindik buruaz (eta zoritxarrez!) pareta 
ozenki jo. Ez aski gogorki bederen. 

